
യ അന്ന്യായം വക ൩ാം സാക്ഷിയുടെ കയ്പീത്ത ൟ നമ്പ്രിൽ
 നൊക്കിയാൽ തന്നെ ദൃഷ്ടാന്തമാകുന്നതാകുന്നു— അതും കൂടാതെ
 എന്റെ തെളിവ ആധാരരൂപെണയാകയാൽ ആ തെളിവ പ്രാ
ബല്ല്യം കൊണ്ട ഉണ്ടായ്തല്ലെന്ന പ്രത്യക്ഷമായിരിക്കുമ്പൊൾ അ
തിന്ന മെൽപ്രകാരം ഒര ഹെതു അന്ന്യായക്കാരന ഗുണം ചെ
യ്യെണമെന്ന വെച്ച മാത്രം— തഹശ്ശീൽദാര എഴുതിയ്ത എന്നല്ലാ
തെ അത ഒട്ടും സാരമില്ലെന്നും ബൊധിക്കും. ൫ാമത ഇനിക്ക
 ആദ്യം എഴുതി തന്നിട്ടുള്ള കൊഴുവെറക്കം പണയാധാരത്തിൽ
 അന്ന്യായക്കാരൻ കൂടി ഉൾപ്പെട്ടീട്ടുള്ളത ശെരി തന്നെ— ആ വ
സ്തു ൮–ാം സാക്ഷി എന്നൊട പാട്ടത്തിന്ന വാങ്ങിയിരിക്കുമ്പോ
ൾ അയാളുടെ ബൊദ്ധ്യം പ്രകാരം ആൎക്കെങ്കിലും കൊടുക്കുക
യും നടത്തുകയും ചെയ്യുന്നതായിരിക്കെ അതിൽ അന്ന്യായ
ക്കാരൻ ഉൾപ്പെടാതെ ഇരിപ്പാൻ സംഗതി ഇല്ലെന്ന തഹശ്ശീൽ
ദാര ആലൊചിച്ചതും ഒര എടവാട ഉണ്ടായാൽ ആ എടവാടി
ന്റെ അവസാനത്തിൽ അതിൽ പറ്റിട്ടുള്ള രെഖകൾ അങ്ങും
 ഇങ്ങും കൊടുത്ത തീരുന്നത സാധാരണയായിരിക്കുമ്പൊഴും
 കൊടുത്തപൊയ ആധാരം കാണിച്ചീട്ടില്ലന്നുള്ളത ഒര കുറവാ
യി തീൎപ്പിൽ പറഞ്ഞതും വളരെ അത്ഭുതമായിട്ടുള്ളതാകുന്നു എ
ന്നും അത നിസ്സാരമെന്നും ബൊധിക്കും. ൬ാമത അന്ന്യായ
ക്കാരന്റെ അവസ്ഥ മെൽ ൨ാം വകുപ്പിൽ കാണിച്ചീട്ടുണ്ട. ൟ
 കാൎയ്യത്തിൽ എന്റെ വക്കൽ വെണ്ടുന്നെടതൊളം തെളിവുകൾ
 ഉണ്ടായിരിക്കുമ്പൊഴും ഞാനും ൮–ാം സാക്ഷിയും എത്രയും മാനമ
ൎയ്യാദയൊടു കൂടി സത്യമായി നടക്കുന്നവരായിരിക്കുമ്പൊഴും ഞങ്ങ
ളെ മാനക്ഷയം വരുത്തുവാനായി സത്യത്തിന്ന അയാൾ കാണി
ച്ചതല്ലാതെ അല്പം പൊലും നെര ഉണ്ടായിട്ട ബൊധിപ്പിച്ചതും അ
ല്ല— ദുൎവ്യവഹാരിയായ അന്ന്യായക്കാരന്റെ അനാവിശ്യമായ
 അപെക്ഷക്ക വെണ്ടി സത്യം ചെയ്വാനായി തഹശ്ശീൽദാര പറ
ഞ്ഞത തന്നെ ഞങ്ങൾക്ക വലുതായ ഒര അവമാനമാകുന്നു എ
ന്നും രെഖരൂപെണ തെളിഞ്ഞിരിക്കുന്നു ൟ കാൎയ്യത്തിൽ റിഗു
ലെഷ നിയമങ്ങളിൽ ഉൾപ്പെടാതെ ഉള്ള സത്യത്തിന്റെ കാ
ൎയ്യം പ്രബലം പൊലെ തഹശ്ശിൽദാര പറഞ്ഞിരിക്കുന്നത വ്യ
ൎത്ഥ വാക്ക എന്നും മെൽ പറഞ്ഞ സംഗതി കൊണ്ട തന്നെ ല
ക്ഷ്യമായിരിക്കുന്നു. ൭ാമത കഴിഞ്ഞ കൊല്ലം വരെ നിലം ന
ടപ്പ അന്ന്യായക്കാരനല്ലെന്നും ൭ാം സാക്ഷി പ്രത്യെകമായീട്ടാ
ണെന്നും ഉള്ളതിന്ന സെഷൻ കൊൎട്ട വരെയും ൭ാം സാക്ഷി
യുടെ നടപ്പവകാശം സ്ഥിരപ്പെട്ട കല്പന ഉണ്ടായീട്ടുള്ളതായും
 മെൽ ൧ാം വകുപ്പിൽ കാണിച്ചതായും ഉള്ള ൪൭– ൪൯– ൟ ര
ണ്ട കൊല്ലത്തെ തീൎപ്പും ൧൦൨൫വരെ സൎക്കാര നികുതി ൭ാം

